
Cynlluniau Campws newydd Penfro yn cael eu 

hystyried y mis nesaf 

 

Mae'r cynlluniau wedi cael eu cyflwyno ar gyfer campws dysgu newydd lluosfiliwn ar safle presennol 

Ysgol Gyfun Penfro.  

Mae'r cais yn cynnwys ysgol newydd â lleoedd i 1,463 o ddisgyblion, canolfan alwedigaethol i 460 o 

ddysgwyr, cyfleuster i oedolion a'r gymuned ar gyfer 60 dysgwr a chanolfan awtistiaeth ar gyfer 30 

disgybl.  

Mae'r cynnig £42.4 miliwn yn deillio o bartneriaeth rhwng y Cyngor Sir a Choleg Sir Penfro, a bydd y 

cynllunwyr yn rhoi ystyriaeth iddo ym mis Chwefror.  

Y Cynghorydd Sue Perkins yw'r Aelod Cabinet dros Addysg a Diogelu a dywedodd hi y byddai'r 

datblygiad hwn yn gweddnewid y modd y mae addysg yn cael ei darparu ym Mhenfro ac yn Ne Sir 

Benfro.  

Ac meddai wedyn: "Yn ystod y 18 mis diwethaf mae'r Cyngor wedi cynnal pedwar digwyddiad 

ymgysylltu â'r cyhoedd, fel rhan o'r broses ymgynghori a datblygu ynghylch yr ysgol newydd.  Mae e 

hefyd wedi cydweithio'n agos â'r corff llywodraethu.  

"Bu'r ymateb yn un cadarnhaol dros ben ac mae sylwadau a barn y cyhoedd wedi cael eu hystyried a'u 

cynnwys yn nyluniad yr adeilad."  

Ben Pykett yw Dirprwy Brif Weithredwr yr Awdurdod ac ef yw'r uwch swyddog sy'n gyfrifol am Raglen 

Ysgolion ar gyfer yr 21ain Ganrif.  Ac meddai:  "Bydd y campws dysgu newydd yn meithrin yr 

amgylchedd iawn er mwyn inni allu darparu gwasanaethau addysgol o'r radd flaenaf.  

"Bydd hyn yn ategu'r nod sydd gyda ni, sef sicrhau gwell canlyniadau ar gyfer ein pobl ifanc."  

Ar un adeg roedd Ysgol Ramadeg Penfro, a agorwyd yng nghanol y 1950au, wedi'i lleoli ar safle 

Bush.  Ym 1972 daeth yr ysgol yn Ysgol Gyfun.  

Os rhoddir sêl bendith ar y cynlluniau, byddai'r gwaith Cam 1 yn cychwyn ar safle yn ystod haf 2015, 

gyda'r amcan o gwpla'r ysgol a'r ganolfan alwedigaethol newydd erbyn mis Medi 2017.  



Byddai Cam 2 yn ymwneud â dymchwel yr hen ysgol ac adeiladu meysydd chwaraeon newydd a dylai'r 

tasgau hynny fod wedi eu cwpla erbyn mis Gorffennaf 2018.  

Mae'r prosiect yn cael ei gyd-ariannu gan y Cyngor a gan Lywodraeth Cymru fel rhan o'i rhaglen Ysgolion 

ar gyfer yr 21ain Ganrif.  

Mae cynlluniau'r campws yn cael eu harddangos ar lawr cyntaf Neuadd y Sir, Hwlffordd.  

Geiriad  

Dyma argraffiadau arlunydd o'r ysgol newydd.  

